
njang hidoep di doenia ini, tjoema sedikit sadja njang berhati baik, maka dari itoe kami hendak siarken ka'äda'ännja di dalem acherat, soepaija orang-orang bisa mengatahoei, bagimana pembalessannja, orang njang pake hati baik dan djahat.”

Marika njang ada sama-sama mendengerken sepandjang Keizer poenja tjerita tadi, semoea pada soeka hati, sigra djoega kabar itoe tersiarken di koelilingan tempat, soepaija orang-orang pada memoedji, atas Keizer poenja perdjalanan.

Keizer membri soerat titah pada di mana-mana tempat poenja Pembesar negeri, atas nama Keizer ada terbri ampoen semoea orang-orang hoekoeman civiel, dengen terbebasken sekalian hoekoemannja njang masih berdjalan,

Keizer pigi preksa dalem roemah pendjara, ada 400 pesakitan lebieh njang tertahan bakal menarima hoekoeman mati, Keizer membri idzin pada semoea pesakitan itoe, boleh poelang ka'roemahnja lebieh doeloe, boewat katemoe pada ija poenja sanak kaloearga, dan mengoeroes halnja, di lain tahoen marika mesti sama dateng kombali, aken mendjalanken hoekoemannja, marika itoe pada mengoetjap terima kasi, serta memoedji dan ter'inget di dalem hati, atas Keizer poenja kamoerahan dan ka'adilan.

Keizer membri prentah pada Poenggawa Water-Staat (Ingenieur), aken lekas bangoenken seboewah gedong njang besar, goenanja boe-

